
STARFSÁRIÐ 2024-2025  

Árið byrjaði svo sannarlega krefjandi. Þar sem ný stjórn tók við hálf brotnu kefli en markmið 
okkar var svo sannarlega að verða heil aftur. Fráfarandi stjórn á síðasta aðalfundi átti nokkuð 
mikið eftir ógert. Reikningar hlóðust upp en lítið var gert til að fá innkomu, ný stjórn fór strax í 
tiltekt varðandi útgjöld og sóttu um styrki. Þar kom í ljós að óþarfa greiðslur hafa átt sér stað 
sem var vel hægt að sleppa.  
  

Viðburðir 

Gleðigangan  
Gleðigangan var á sínum stað í þann 10. ágúst og boðaði stjórn til undirbúnings kvöldið áður 
í Breiðholtskirkju. Undirbúningurinn gekk vel og búið var til altari á palli bíls þar sem að 
þemað okkar í ár var að bjóða hinsegin pörum upp á sambands blessun fyrir öll þau pör sem 
vildu. Sr. Steinunn Anna Baldvinsdóttir þjónaði. Með þessu vildum við vekja athygli á því að 
þjóðkirkjan stendur öllum opin og þangað eru allir velkomin. 

Æskulýðsball ÆSKÞ 
Prófað var að halda ball handa unglingunum á stór höfuðborgarsvæðinu og nágrenni. Ballið 
var haldið þann 19. september í Ástjarnakirkju í Hafnafiðri og komu um 65 unglingar saman. 
Haldin var síðan helgistund að balli loknu. Skemmtilegur viðburður sem má vel endurtaka á 
öðrum landshlutum ef áhugi er fyrir slíkur.  
  

Janúarnámskeið  
Árlega janúar námskeiðið var á sínum stað. Í ár var það haldið í Breiðholtskirkju þann 18. 
janúar og kom leikarinn Ólafur Guðmundsson. Fjallað var um leiklist og frásagnaraðferðir 
guðspjallana. Af því loknu var svo haldin bænastund á vegum Kristniboðasambandsins og 
Lútherska Heimssambandsins.  
  

Landsmót ÆSKÞ  
Stærsti viðburðurinn okkar er Landsmótið og var það haldið helgina 21-23. mars í 
Vatnaskógi að sinni. Áætlun sagði að Landsmót 2024 yrði haldið í Hveragerði en vegna 
óundirbúnings  var tekin sú ákvörðun að halda það í Vatnaskógi þar sem allt væri til alls. 
Þátttakendur á mótinu voru um 200 talsins og gekk allt eins og í sögu. Tilkynnt var að móti 
loknu að Landsmót 2026 verði haldið á Hvammstanga  
Það var krefjandi að skipuleggja Landsmótið, undirrituð og gjaldkeri félagsins sáu um allan 
undirbúning og utanumhald að mótinu. Enda formanns og framkvæmdastjóralaus og einnig 



ekki með Landsmótsstjóra á launum í þetta skipti. Að vera tvær og skipuleggja þetta mót 
með stuttum fyrirvara var erfitt en að vísu gekk það, alls ekki vandræðalaust en það gekk. 
Fyrirhugað plan var að fá Biskup, Forseta og VÆB strákana. Biskup komst ekki vegna 
breytingu á dagskrá hjá okkur en sendi hún krökkunum myndband með kærri kveðjur og setti 
svo landsmótið.  
Forsetinn Halla Tómasdóttir afboðaði komu sína seinni part laugardags vegna aðstæðna í 
þjóðfélaginu sem hún þurfti að tækla. VÆB strákarnir voru því miður sendir úr landi vegna 
þátttöku þeirra í Söngvakeppni Evrópskra Sjónvarpsstöðva.  
  

  

Skýrsla stjórnar  
  

Stjórn byrjaði á fullum krafti og var fyrsti fundur nýrra stjórnar haldinn þann 23. maí og voru 
þar með síðan skipulagðir fastir fundir í hverjum mánuði. Prókúru breytingar tóku langan 
tíma en komumst við ekki inn á bankareikninga fyrr en um miðjan ágúst og hófumst þar strax 
að segja upp ýmsum áskriftum og gögnum sem við sáum ekki þörf á að greiða.  
  
30. okt fékk stjórn skilaboð frá framkvæmdastjóra ÆSKÞ þar sem kom fram að tölvu 
félagsins hafi verið stolið. Engar upplýsingar hafa borist um þjófnaðinn en aðeins er vitað að 
lykilorðum inn á til dæmis netfangið æskþ@æskþ hafi verið breytt.  
  
Sóttum um að fá fund með Biskup sem var tekið vel í og fóru Eygló og Steinunn á fund með 
biskupsritara, Evu Björk Valdimarsdóttir og framkvæmdastjóra Biskupsstofu Ragnhildi 
Ásgeirsdóttur vegna slæmrar fjárhagsstöðu félagsins.  
  
15. janúar var lögð fram vantrauststillaga á formann félagsins, Aldísi Elvu þar sem hún hafi 
ekki mætt á einn einasta fund nýrrar stjórnar. Stjórn samþykkti tillöguna og samkvæmt 
reglum félagsins ber varaformanni / ritari þá ábyrgð á formanns hlutverkinu þangað til að 
aðalfundur er haldinn, það væri þá Anna Elísabet. En hún var því miður fjarverandi félaginu 
vegna persónulega aðstæðna og vorum við því formanns laus. En gjaldkerin, Steinunn Anna 
og meðstjórnandinn Eygló Anna tóku við keflinu og hafa haldið félaginu gangandi síðan.  
  
Framkvæmdastjórinn, Sólveig Franklínsdóttir hætti störfum í lok janúar eftir ár í starfi þar 
sem henni hafi verið sagt upp þrem mánuðum áður vegna fjárhagsstöðu félagsins. Félagið 
sá ekki þörf á starfsmanni á þessum tíma í 60% stöðu, en þökkum við henni fyrir hennar 
framlags til félagsins.  
  
Landsmótið var síðan haldið eins og fram hefur komið og í fyrsta skipti án starfandi 
framkvmdastjóra og landsmótsstjóra á launum. En það virkaði vel að sinni og erum við afar 
þakklátar að hafa séð fjölda barna á Landsmóti ÆKSÞ.  
  

  

  

Virðingarfyllst  

Eygló Anna O. Guðlaugsdóttir  

Meðstjórnandi ÆSKÞ 

